
CHIPAMBANO KAPENA 
KUKHULUPILIKA



Tsiku lina Mulungu adalankhula ndi munthu wina kuti achite chinthu
china chake. Mulungu adamuwonetsa munthu uja mwala waukulu
ndipo adamuuza kuti akankhe mwalawo. Munthuyo adachita. Tsiku
nditsiku iye anali kukankha mwalawo ndipo adali kutopa
ndikulephera kugudumuza mwala uja. Mwala uja sudali kusuntha. 
Pamapeto atsiku munthu uja adali kupita kunyumba kwake
kukapumula kenako adali kubwereranso kudzakankha mwala uja. 
Patapita masabata angapo adakali kukankha mwala uja, iye
adagwetsedwa mphwayi. Adali kukwaniritsa chiani? Mwalaudali
waukulu komanso olemera kwambiri! Akadaukankha bwanji? Satana
adatengelapo mwayi kukadzetsa chikaiko mwa munthu uja. Mulungu
wako ndi wotani, kupereka ntchito kwa munthu ntchito yosatheka
komamanson yobvuta kuchita, yachabe kjomanso yosapindulitsa? 
Chiukwa chiani Mulungu alikutaitsa nthawi yamunthuyo pachabe? 
Koma munthuyo adapitilizabe kukankha mwalawo kufikira tsiku lina
adalira momvetsa chisoni kwa Mulungu, “ Mulungu chifukwa chiani
munauza kuti ndikankhe mwala uwu? Ndiwaukulu sindingathe
kuusuntha!”



Ndipo Mulungu adayankhula naye, mwana wanga sindinakupemphe
kuti usunthemwalawu koma kuti uwukankhe. 

Tawona zotsatira za kukankha mwalawu: Mapewa ako awonjezereka, 
nyama zamikono yako zakokeka, chidwi chako komanso kupilira
kwako kwachuluka koma choposa zonsezi waphunzira kuleza mtima
ndikudekha mtima. Izi zonse ziri kukukonzekeretsa kuti ukakwaniritse
ntchito imene ndiri nayo kuti iwe uchite.

“Chimene ndimafuna kwa iwe ndi moyo womvera. Tsopano Ine
ndisuntha mwalawu mwa ine ndekha.”

Pamenepo Mulungu adasuntha mwalawo pongowulamula kuti
usunthe kamodzi kokha. Ndipo munthuyo adamuka kukachita
cholinga cha Mulungu chimene Iye adamukonzera.



Buku lopereka matanthauzidwe amau lotchedwa Oxford 
limatanthauzira mau awiriwa, (Chipambano ndi kukhulupir ika) 
motere:

CHIPAMBANO: Zotsatira zoyembezereka, kupeza chuma, 
kudziwika, kapena udindo.

KUKHULUPIRIKA: Womvera, Wodalirika.

Munthu wina anati, muutumiki wina umene ndinali kumvetsera, 
Kukhala okhulupirika kumatanthauzira kuti, “mukhoza kundidalira.”



Taitanidwa kukhala okhulupirika osati opambana, adatero, 
Mark D. Roberts
Ezekiel 3:10-11.
Ananenanso nane, wobadwa ndi munthu iwe, mau anga onse
ndidzawanena ndi iwe uwalandire mumtima mwako, utawamva
mmutu mwako. Numuke nufike kwa andende kwa ana a anthu
amtundu wako, nunene nawo ndikuwauza, Atero Yehova Mulungu, 
Ngakhale akamva kapena aleka kumva. 

AKhristu ambiri amadziwa kuti ayenera kugawira anthu ena Umboni
wachikhulupiliro chawo, uwu ndi udindo wa ophunzira wa Yesu. 
koma Akhristu ena amanyalanyaza kuchita ichi. Ena mwa okhulupira
amagawira modumphitsa nthawi. Ena safuna kuoneka opusa pamaso
pa anzawo ogwira nawo ntchito limodzi Ena salankhula za umboni
wawo ati posafuna kukhumudwitsa munthu aliyense. Mwakafukufuku
wanga,Ine monga Mbusa ndapeza kuti akhristu ena akulu muuzimu
amalephera kuuza ena za umboni wawo chifukwa safuna kuoneka
olephera kuchita bwino pakuchita ntchito ya utumiki. Enanso amaopa
kuyankha mafunso amene anthu akhoza kuwafunsa, ndiye sanena
konse za umboni wawo.



Munkhani yopezeka mBuku la Ezekiel 3:11, Mundime iyi Mulungu
adamumuuza Ezekieli, kuti atenge mau aMulungu amene anali
mumtima mwake ndikuwagawira kwa aYuda amene anali ku
ukapolo mdziko la Babylon kumene iyenso adatengedwa ukapolo. 
Mnjira yina maitanidwe a Ezekiel anali akuti akhale okhulupirika
osati opambana. Palibe chiri chonse cholakwika ndi kukhala
opambana mmoyo kapena muutumiki. Koma maitanidwe athu akulu
monga ana a Mulungu ndi akuti tikhale okhulupirika kwa Iye. 
Kumutumikira Iye modzipereka ndi mtima wathu onse. Kumumvera
iye ndi moyo wathu onse. Ngati mulungu atasankha kudalitsa
utumiki wathu ndi chipambano izi ndizabwinonso. Koma nthawi
zambiri sitingakhazikike pa kupambana. Tingasankhe kukhala
okhulupirika, ndi kuchita zimene Mulungu watiyikira kutitichite.
Ndiye, Zokhuza kuchitira umboni, ndikugawira ena chikhulupiliro
chathu, ntchito yathu iri yofana ndi imene Mulungu adapereka kwa
Ezekiel. Tayenera kutenga Mau aMulungu mumtima mwathu
ndikuwagawira kwa anthu ena mokhulupirika monga mmene
tingathere. Tiyenera kuonetsetsa kuti tili kuchita izi moyenerera
komanso molemekeza iwo amene tili kuwatumikira. Sitiyenera
kudera nkhawa zakupambana kapena kulephera iyi ndi ntchitoya
Mulungu. Udindo wathu ndikukhala okhulupirika.



Momwemo adzakhala Mau anga amene aturuka mkamwa mwanga, 
sadzabwerera chabe kwa ine chabe, koma adzachita chimene ndifuna, 
ndipo adzakula mmene ndinawatumizira.

Yesaya 55:11.

Yohane 12:47-48.
Ndipo ngati wina akumva mau anga, ndikuwasunga, ine
sindimuwereruza; pakuti sindinadza kudzawerudza dziko
lapansi,koma kuti ndipulumutse dziko lapansi. Iye amene akaniza Ine, 
ndikusalandira mau anga, ali naye womuweruza iye; mau amene
ndalankhula, iwo adzamuweruza tsiku lomaliza.



1 Akorinto 4:1-7.
Chotero munthu atiyese ife, monga atumiki aYesu Khristu, ndi
adindo azinsinsi za Mulungu. Komatu pano pafunika za adindo, kuti
munthu akhale wokhulupirika. Koma kwa ine kuli kanthu
kakang’ono ndithu kuti ndiweruzidwe ndi inu, kapena pabwalo la 
munthu: koma sindiweruza ngakhale ndekha. Pakuti sindidziwa
kanthu kakundiparamulitsa; koma mmenemo ndiyesedwa
olungama; Koma ondiweruza ine ndiye Ambuye. Chifukwa chake
musaweruze kanthu isanadze nthawi yake, kufikira akadze Ambuye, 
mmenemo adzawonetsera zobisika za mdima, nadzasonyeza
zitsimikizo za mtima; Ndipo pamenepo aliyense adzakhala nawo
uyamiko wake wa kwa Mulungu. Koma izi abale ndaziphiphiritsira
ndekha ndi Apolo chifukwa cha inu, kuti mwa Ife mukaphunzire
kusapitirira zimene zilembedwa; kuti pasakhale mmodzi
wodzitukumula. Pakuti Akusiyanitsa iwe ndani? Ndipo ulinacho
chiani chosati wachilandira? Koma ngati wachilandira
udzitamanda bwanji, koma ngati sunachilandire?



Mulungu sakutifunsa kuti tikapambane pachiri chonse
chimene tirikuchita, koma kuti tikhale okhulupilika. 
Adatero mayi wina wodziwika ndi ntchito zachifundo

wotchedwa.Mayi Teresa
Nthawi zonse pamene ndiwonera matchanero ambiri amawayilesi
akanema, ndimakhala odabwa kuona alaliki ambiri amene amalalikira
uthenga owaonetsera anthu kuti kukhala ndi chuma komanso moyo
wathanzi ndi chizindikiro chokhala mkhristu wabwino Izi ndizimene
athu ambiri amazikonda komanso amazikhulupirira komabe pamapeto
ake amakhumudwitsidwa komanso kuchepetsedwa pa chikhulupiriro
chimene alinacho. Cholinga chathu choyambirira chisakhale
kupambana koma kukhala okhulupirika munyengo iliyonse.



Kaya tipambana kapena tilephera pakuchita china chiri chonse si
udindo wathu, chifukwa chake ngakhale tipambana komabe sitikhala
ndimtendere nthawi zonse. Nthawi zambiri pamene tichjulukitsa
chipambano chathu timakhala opanda mtendere. Timayamba kudalira
chipambano chathu ndipo timakhala amantha kuti chipambanochathu
chingachotsedwe kwa ife. Komatu kukhulupirika kwathu
kudzatetezera zinthu zina zonse. Sindisamala kaya kuti yemwe ali
president wolamulira wadziko ndani, kaya moyo udutsa muzovuta
zotani, kmaya ntchito yanga ikutha, koma pamapeto azonse
ndidzakhalabe okhulupirika. Izi ziri pansi pa ulamulirowanga. 
Komanso izi ndizimene Mulungu alikutifunsa kuti tikhale. 
Kukhulupirika kumabweretsa mtendere wochuruka wa mumtima. Ife 
tinalengedwa kuti tikachite zimenezi. 



Chiphuninzitso cha Mayi Teresa cha chikondi;

Anthu ena amene adapita kumalo amene mayi Teresa anali
kusamalirako anthu obvutika komanso okhala ndi mabvuto
achibadwidwe adadabwa ataona chisamaliro chimene anthu
obvutikawa adali kulandira. Anthuwo adali kulandira
mamkhwala abwino komanso chisamaliro chabwino
chadzakudya. 



Mayi Teresa adafunsidwapo kamodzi
mmunthawi yina. “Chifukwa chiani
mumawapatsa anthuwa nsomba kuti
adye?
Chifukwa chiuani simuwapatsa
mbedza kuti akadzigwirire okha
nsomba? Koma mayi Teres a 
adayankha kuti anthu anga sangathe
ngakhale kuyima, ali anthu odwala. 
Ndikatha kuwapatsa iwo nsomba kuti
adye, ndiwapereka kwa inu kuti
muwapatse mbeza kuti akazigwirire
nsomba. 
Kutanthauzira kuti Iye adali kuona kuti
ndi udindo wathiu kuthandiza anthu
amene ali obvutika. Pali mauutumiki
osiyanasiyana koma onsewa ali ofunika
kwambiri. Mayi Teresa adayitanidwa
kuti akathandize anthu amene sangathe
kuzithandiza okha chifukwa cha mabvuto
osiyana siyana. Adayitanidwa kukachita
ntchito yofunika kwambiri. Ntchito imene
ambiri aife sitikafuna kuchita.

Mwamuna wina adati
ataona mai Teresa 

akusamalira akhate iye
adati,sangachite ntchitoyo

ngakhale atampatsa
ndalama zambiri. Mai 
Teresa adati, “Inenso

sindingachite.”



Masautso abvuta ndi amene amachokera kwa bale ndi
alongo mwa Ambuye, mmalo moti akuthandize
pokukulimbikitsa mmene zinthu ziyenerera kukhalira
iwo amafunafuna chifukwa
chimene iwe ukuchitira
zinthu zimene uli kuchita.
Ndi chifukwa
chake aliyense ayenera
kudziwa
chimene ali kuchita,
ngati chiri chifuniro cha Mulungu mosayang’ana
zachitsutsano chimene ali kukumana nacho kaya palibe
amene wayima naye ayenerabe kuchita chifuniro cha 
Mulungu. Koma ngati afoka mtima adzagwa pachifuniro
cha Mulungu.

Mudzakona
ndi
chitsutsano



“Anthu ena ambiri akukhazika pachipambano
chokha alikupita ku Gehena.”
Mateyu 7:21-23.

Siyense wakunena kwa Ine Ambuye,
Ambuye adzalowa muufumu
wakumwamba ; koma wakuchitayo
chifuniro cha Atate wanga
wakumwamba. Ambiri adzati
kwa Ine tsiku lomwelo, Ambuye, 
ambuye Kodi sitinanenera mau
mudzina lanu, ndimudzina lanunso
kuturusa mizimu yoyipa, ndikuchita
mudzina lanu za mphamvu zambiri?
Ndipo pamenepo ndidzawafukulira iwo, sindikudziwani inunthawi
zonse; chokani kwa ine inu akuchita kusayeruzika. 



Ambuye Yesusadatiitane kuti timange
mpingo wake - Mateyu16:18

“Pathanthwe iri ndidzamanga mpingo wanga

Ndipo Apolo chiani? Ndi Paulo nchiani ? Atumiki amene
munakhulupira mwa iwo, yense monga Ambuye adampatsa. Ndinaoka
ine, anathirira Apolo; koma Mulungu anakulitsa. Chotero Sali kanthu
kapena wookayo kapena othirirayo, koma Mulungu amene akuluitsa.1 
Akorinto 3;5-7

Anthu amene amafuna kukhala opambana amayesedwa kugwiritsa
ntchito njira za dziko lapansi. Izi zaonetrseredwa pachithunzichi, 
mtima wa Mulungu sudzabwereetsa chitsitsimutso.chitsitsimutso
chimadza pamene Yesu akwezedwa ndipo Iye amakokera anthu kwa
Iye yekha.



Kupambana kumatanthauza kudziwika.

Anamtenga iye namuka naye ku mzinda

woyera, namuika Iye pamwamba pa 
chimbuzi cha kachisi, nanena, ngati uli
mwana wa Mulungu, dziponye kuchoka
pano, pakuti kunalembedwa za Iwe kuti
adzalamulira angelo ake za Iwe kuti
akuchinjirize kuti paphazi lako lingagunde
pamwala.

Yesu adayesedwa Ndi afarisiKuti ngati
Iye ali mwana wa Mulungu atsike kuchoka
pa mtanda.



“Yesu adziwike” njira yopambana

Mpingo woyambirira unababwa mwa mphamvu ya
Mzimu woyera. 
Buku la Machitidwe ndi lodzala ndi
nkhani zambiri zokhuza zozizwa
malilime maulosi, machiriso, komanso
kuturusa Ziwanda. Mpingo udakula
kwakukuru pamene mphamvu ya
Mulungu idalandiridwa. 
Kukumana kwa okhulupilira kunali
kofunika kukupanga okhulupilira
komanso kulambira Mulungu pamodzi.
Kulalikira uthenga wachipulumutsto
umachitika kunja kwa masunagoge
inali njira komanso idakali kugwiritsidwa
ntchito. “Yesu adziwike”
Yohane 4:23Pakuti Atate afuna otere akhale olambira ake.



Njira zimeneanthu ofuna chipambanoamatsatira.

Kodi sitimadziwa kuti uthenga wabwino uli chikhumudwitso kwa iwo
akutsata zofuna zathupi?
Ndimakhulupira kufunika kwa kukhala
ndi anthu abwino atsopano mumpingo: 
Anthu owapatsa moni poweruka, anthu
olozera wena malo okhala komanso
zochitika zina mu mpingo, Kodi tifuna
kufika pa muyeso okhumudwitsa
Mulungu potsata zabwinozi? Izi zafikanso
mu mipingo ya Pentecost, ati pofuna
kusakhumudwitsa anthu ; ena salimbikitsa chopereka, enasadzudzula
za tchimo monga la chigololo, ena salora kupemphera ndi malilime
ena pagulu kuoopa kuopsya anthu, ena amapempherera kuserianthu
awo kuti alandire Mzimu Woyera. Zonsezi zimachitika ati ndicholinga
chokhala ndi mpingo wa ukulu opambana.



CHITSANZO CHA KUKHULUPILIKA OPANDA 
KUPAMBANDA. 

Noah adalalikira kwa zaka 120 opanda otembenuka mtima.

Genesis 6:9.
Mibadwo ya Nowa ndi
Iyi, Nowa anali munthu
wolungama ndi wangwiro
mmibadwo yake, Nowa
anayendabe ndi Mulungu.

Genesis 6:22.
Chotero adachita Nowa, monga
mwa zonse anamlamulira iye Mulungu, momwemo anachita.

Patatha zaka 120 zolalikira Nowa pamodzi ndi ana ake atatu
adalowa mchingalawa.



Yohane Mbatizi.
Yohane 10:40-42.
Ndipo anachoka kumkanso
tsidya lija la Yordano kumalo
kumene kunali Yohane
alikubatiza poyamba paja; 
ndipo anakhala komweko. 
Ndipo ambiri anadza kwa Iye;
Nanena kuti sanachita chizindikilo Yohane; koma zinthu
ziri zonse ananena za Iye zinali zowona. Ndipo ambiri
anakhulupilira iye komweko. Ndizopatsa chidwi za zimene
zinalembedwa ndi Paulo za iwo amene ayenera kukhala ma 
dikoni sananena kuti atembenuze anthu angati, kapena
achita zozwizwa zingati, koma chikhalidwe ndichimene
chinali chofunika kwambiri.



Zowayenereza woyang,anira Kukhulupirika osati
kupambana.

1 Timoteyo 3:1-10. 
Mawuwa ali wokhulupilika, 
ngati munthu akhumba udindo
wawoyang’anira ayifuna ntchito
yabwino.
Ndipo kuyenera woyang’anira
akhale opanda chirema, mwamuna wa
mkazi mmodzi, wodzisunga, wodziletsa, 
wolongosoka, wokonda kuchereza
alendo, wokhoza kuphunzitsa, wosati wolezera kapena
womenya ndewu,komatu wofasa opanda ndewu. Wosakhumba
chuma. Woweruza bwino nyumba yake yayiye yekha, wakukhala
nawo iye ana ake akumvera iye,ndikumulemekeza konse. Koma
ngati wina munthu sadziwa kuweruza nyumba ya iye yekha,
adzasunga bwanji mpingo wa Mulungu.

Akulu Ampingo



1 Timoteyo 3:1-10. 

momwenso atumiki akhale
olemekezeka, osanena
pawiripawiri, osamwetsa
vinyo, osati achisiriro
chonyansa,okhala nacho 
chinsinsi chachikhulupiriro
mchikumbumtima choona.
Koma iwonso ayambe ayesedwe
pamepo atumikire, akakhala
opandsa chilema. 



Kodi Yohane mbatizi mungamuike mugulu la anthu
opambana? Mateyu 11:2.
Koma Yohane pakumva
mnyumba ya ndende
ntchito za Khristu, 
anatumiza ophunzira
ake mau, nati kwa Iye, Inu
ndinu wakudza kodi, 
kapena tiyembekezere
wina? Ndipo Yesu
anamuyankha nanena
nawo, mukani mubwezere mau Yohane zimene muzimva
ndikuziona, akhungu alandira kuona kwawo, ndi opunduka
miyendo ayenda akhate akonzedwa, ndi ogontha akumva, 
ndi akufa akuukitsidwa, ndi kwa umphawi uthenga
wabwino walalikidwa, Ndipo ndi odala amene sakhumudwa
chifukwa cha Ine.



Ndipo m’mene iwo anali mkumuka, Yesu anayambanena
ndimakamu a anthu za kwa Yohane, munaturuka
kuchipululu kukapenya chiani? 
Bango logwedezeka ndi mphepo
kodi? Koma munaturuka kukaona
chiani? Munthu wobvala zofewa
kodi? Onani akubvala zofewa
ali m’nyumba za mafumu, koma
munaturukilanji? Kudzaona
mneneri kodi? Indetu ndinena
ndi inu wakuposa mneneri.
Uyu ndi amene kunalembedwa
za Iye, kuti, Onani Ine nditumiza
mthenga wanga pankhope yanu,
amene adzakonza njira yanu mtsogolo mwanu.Indetu
ndinena ndi kwa inu, sanauka wakubadwa mwa
akazi munthu wamkuru woposa Yohane Mbatizi



Kuyenereza Mbusa.

Mpingo wina wake unali kufuna
mbusa, komiti yoyendetsa dongosolo
lofuna mbusayo lidapeza mbusa
wina amene adalemba zinthu
zomuyenereza kukhala mbusa wa
mpingowo. Iye adalemba motere: 
“Ndiri ndizondiyenereza zambiri, 
ndakhala mulalikiwazipambano
zochuruka, komanso ndakhala wolemba
wopambana. Ena amati ndine munthu
wodziwa kuchita madongolo ambiri. 
Ndakhalamtsogoleri mmalo
osiyanasiyana, ndine wadzaka zosaposera
makumi asanu.
Sindinalalikirepo pamalo ammodzi koposera zaka zitatu. Mizinda
yina, mapokoso ndi zisokonezo,zatsatira utumiki wanga ndiyenera
kubvomereza kuti ndakhalapo mundende nthawi zosaposera zitatu
kapena zinayi, koma osati chifukwa chachifukwa china chiri chonse
choipa.



Thanzi langa silibwino, ngakhale kuti ndagwira ntchito yonseyi. 
Mipingo imene ndayitumikira yakhala yaying’ono ngakhale kuti
imapezeka mmizinda yayikulu. Sindinakhale pachianjano chabwino
ndi atsogoleri azipembezo mmizinda yambiri imene ndakhalamo. 
Zoona zake ena mwa iwo adandiopsezapo ena mpakana kundipanda. 
Sindine wochitabwino pakusunga mbiri. Nthawi zina ndayiwalapo
anthu awo amene ndawabatiza. Komabe ngati mutati mundigwiritse
ntchito ndidzayesetsa kuchita ntchito yabwino. 

Mkhala pampando wa komitiyo adafunsa anthu amukomitiyo nati, 
kodi mukuganiza chiani za munthuyu, kodi timutenge iye? Koma ena
anali kung’ung’uza, “kutenga munthu wodwala dwalayu, munthu
oyambitsa mapokoso, munthu oyiwalayiwala, othawathawangati uyu, 
kodi amkhala pampando mutu sukukoka kapena? Kodi ofunsira
mwayi uyu ndiye yani? Angatenge munthu opanda phindu ngatiuyu
ndani? Pamene mkhala pa mpando wa komitiyi adawerenga mau
otsirizira kalatayo adawerenga mau amene adalembedwa kutindatha
ine mtumwi Paulo.



.Kodi Paulo mkukhala mgulu la anthu opambana? 
2 Akorinto 11:23-28. Kodi ali atumiki a Yesu
Khristu makamaka ine, mzibvutitso
mochurukira, mdende mochurukira,
ndende mochurukira, mmikwingwirima, 
muimfa kawiri kawiri, Kwa ayuda
ndinalandira kasanu mikwingwirima
makumi anayi kuperewera ummodzi. 
Katatu ndinamenyedwa ndi ndodo, 
kamodzi ndinaponyedwa miyala, 
katatu ndinatayika posweka chombo, 
ndinakhala mkuya tsiku limodzi usana
ndi usiku. Paulendo kawiri kawiri,
moopsya mchipululu, moopsya munyanja, 
moopsya mwa abale onyenga. Mchibvutitso
ndi mcholemetsa, mmadikiro kawiri kawiri, njala ndi ludzu, masalo
achakudya kawirikawiri, mchisanu ndi umariseche, popanda
nzakunjazo pali chondi nditsindikiza tsiku nditsiku, cholabadiro
chamipingo yonse, ofooka ndani osafooka inenso? Akhumudwitsidwa
ndani wosatenthanso ine? 



Kupambana kapena kukhulupirika.
Mmatchalichi akulu akulu ambiri gome limagwiritsidwa
ntchito pa zofuna
za anthu osati
kukonza chikhalidwe.
Monga anthu ogulitsa malonda
agalimoto zakale amakhala aluso
lonenelera malonda agalimotozo
koma zotsatira za ke zimakhala
zosadalilika.
Ena alalikira Khristu chifukwa
chakaduka ndi ndewu, koma ena chifukwa
chakukoma mtima.Ena Atero ndi chikondi, podziwa kuti anandiika
ndichite chokaniora uthenga wabwino: koma ena alalaikira
mochokera mchotetana, osati koona, akuyesa kuti adzandibukitsira
chisautso mzomangira zanga. Potero mchiani? Chokhacho kuti
monsemo pamaso pokha, ngati mchoonadi Khristu alalikidwa; ndipo
mmenemo ndikondwera, komanso ndidzakondwera. Afilipi 1:15-18

Zatsopano zotsika mtengo, 
zopanda mavuto, gulani wawa! 



SAMALANI!!
Osaweruza zinthu potengera zotsatira zokha. 
Mose sadamvera Mulungu pakumenya mwala
kawiri, komabe Mulungu adachititsa madzi kuti
aturuke kuti ana aIsrayeli amwe.
Numeri 20:8-12.
Tenga ndodoyo, musonkhanitse khamulo
iwe ndi Aroni m’b ale wako, nunene ndi thanthwe
pamaso awo, kuti liwapatse madzi, potero
uwaturutsire madzi anthu pamodzi ndi zoweta
zawo, Ndipo mose adatenga ndodoyo kuichotsa
pamaso pa Yehova, monga Iye adamuuza iye, 
Ndipo Mose ndi Aroni adasonkhanitsa
msonkhano pathanthwe, nanena nawo iye, 
Tamvanitu, opikisana naye inu, kodi
tikuturutsireni madzi muthanthwe umu? Ndipo
Mose anasamula dzanja lake, napanda kawiri ndi
ndodo. Ndipo madzi anaturukamo ochuruka, 
ndikhamulo linamwa ndizoweta zawo zomwe. 
Ndipo Yehova ananena ndi Mose ndi Aroni, 
Popeza simunandikhulupilire ine, kundipatura ine
pa maso a Israyeli, Chifukwa chake
simudzalowetsa msonkhano uwu, mdziko limene
ndinawapatsali. 



Kodi Ambuye Yesuadapambana?
Adasiya okhulupirira 120 okhulupirika
Amene adapitiriza kupemphera Yesu atauka
kwa akufa, amene dalandira lonjezano la 
mzimu oyera. Adamaliza utumiki wake 
monga kapolo. 
Iye adasambitsa mapazi aophunzira ake. 
Koma: Dziko lapansi limayesa
kupambana poyang’anira kuchuluka kwa
anthu amene alikutitumikira, koma Mulungu
amayangana kupambana poyanganira anthu
amene tikuwatumikira kunakhala
kutsutsanamwa iwo, ndani wa iwo ayesedwa
wamkuru, ndipo anati kwa iwo,mafumu
anthu amitundu awachitira ufumu; ndipo
iwowo amene awachitira ulamuliro anenera
zabwino. Koma sipadzatero ndi inu, 
Wamkuru mwa inu akhale ngati wang,ono, 
ndi iye ali woyamba akhale wotumikira. 
Marko 10:41-45



Kodi Eliya mkukhala mmodzi
wa anthu opambana? 

Eliya adaitanitsa moto ndipo udagwa
kuchokera kumwamba, ngakhale
kuti adathila mmadzi paguwa atatha
kupemphera aneneri abaala.
Adapha aneneri onse abaala. Koma
kenako adathawa Yezebeli
kupulumutsa moyo wake.



1 Mafumu 19:4 Ndipo Ahabu anauza Yezebeli zonse anachita Eliya, 
ndi mmene adawaphera ndi lupanga aneneri onsewo. Tsono Yezebeli
anatuma mthenga kwa Eliya, wakuti, Milungu indilange niwonjezepo, 
Ngati sindilinganiza moyo wako ndi moyo wa mmodzi wa iwowa, 
mwawa nthawi yomweyino. Ndipo iye ataona chimenechi, 
ananyamuka, nathawa kupulumutsa moyo. Nafika ku Beereseba wa
ku Yuda, nasiya nyamata wake pamenepo. Koma iye mwini
nalowa mchipululu, ulendo watsiku limodzi, nakhala pansi
patsinde Pamtengo, napempha kuti afe.



Anthu a Chikhulupiliro Chachikulu
Ahebri 11:35-39.

Akazi analandira akufa awo,
mwakuuka kwa kufa; Ndipo ena
anakwapulidwa, osalora
kuomboledwa, kuti akalandire
kuuka koposa, koma ena
anayesedwa ndi matonzo ndi
zokwapulira, Ndiponso nsinga, 
ndikuwatsekera mdende, anaponyedwa
miyala, anachekedwa pakati, 
anayesedwa anaphedwa ndi lupanga, 
anayenda yenda ovala zikopa za
nkhosa, ndizikopa za mbuzi, nakhala
osowa, osautsidwa, ochitidwa zoipa. 
Amenewa dziko lapansi silinawayenera
iwo osachokera mapululu ndi
mapanga, ndi mmauna adziko. Ndipo
iwo anachitidwa umboni, 
mwachikhulupiliro, sanalandira
lonjezano.



Kupampana kapenakukhulupilika

Nyimbo yowonetsera kufunika kwa kukhulupilika yoyimbidwandi
F. Crosby.
Sikwa mphanvu kunkhondo,
Sikwa ochita bwino mumpikisano,
Koma kwa oona mtima ndi okhulupilika, chigonjetso chinalonjezedwa
kudzera mchisomo.

Chibvumbulutso 17:14.
Iwo adzachita nkhondo pamwana wa nkhosa, ndipo mwana wa
nkhosa adzawalaka, chifukwa kuti ali Ambuye wa Ambuye, ndi
mfumu ya mafumu; ndipo adzawalakanso iwo akukhala naye, 
oitanidwa ndi osankhika okhulupirika.



YESU
Adabadwira mmudzi wasadziwika bwino, Anali mwana wa munthu
wamba, adakulira mudzi wina osachitanso bwino, kumene adagwirako
ntchito monga misili ocheka matabwa pamene anali wa zaka makumi
atatu. Atafika zaka makumi atatu adakhala mulaliki wotchuka, 
Sadakwatire, sadakhale ndi nkhomo lakelake Sadayende mtunda
okwanila 2oomiles kuchokera kumene adabadwira. Sadalembe buku, 
sadakhale ndi office yapadwera, sadachite zina ziri zonse zimene
zimamuchititsa kukhala munthu odziwika. Adakali wang’ono mbiri
yautumiki yake idabweretsa mabvuto, Adaperekedwa kwa adani ake
namuyesa ndi kumunyoza. Adapachikidwa pamodzi ndi
ambanda,atamwalira adamuika mmanda obwereka. Adani ake
adakanganirana zovala zake kuti achite nazo mayera. Padutsa dzaka
zosaposera mazana khumi kudza asanu ndi awiri, komabe munthu uyu
ali ofunika, kwambiri pakati pa anthu onse adziko lapansi. Mafumu
komamanso mapresident adzuka, nyumba za malamulo zaikidwa, 
koma palibe mwa izi zimene zinatakasa miyoyo ya anthu ngati moyo
ummodzi uwu wa Yesu.

